
Jemaat-jemaat Allah Al Masehi
Sabat 26/10/26/120

Teman-teman Sekalian,

Beberapa bulan akan datang ini melihatkan ketibaan Paskah. Kini kita semua harus memandang pada hubungan kita dengan Tuhan dan bertanya sama ada kita telah mengatasi apa-apa kesukaran yang kita hadapi selama waktu panggilan kita.

Kita harus menumpukan perhatian kita kepada memperbaiki kedudukan kita serta hubungan kita dengan Tuhan.

Ramai umat  kita tidak betul-betul faham tentang apa yang harus kita lakukan dan apa yang patut kita atasi. Kita akan memasuki Paskah dan tidak ragu lagi setiap kawasan jemaat akan melalui urutan Paskah itu untuk menumbuhkan pemahaman dan mengukuhkan posisi iman serta hal-hal prosedur untuk Paskah tersebut. Bagaimanapun, kita harus mula lama sebelum itu dalam menimbang semula posisi kita serta urutan Paskah dan tempatnya dalam kehidupan kita.

Kebanyakan orang melakukan hal tanpa memahami dan mereka telah dibiasakan berbuat begitu.

Saya  telah bercakap baru-baru ini dengan seorang wanita muda di dalam sebuah kedai. Dia sedang mengaturkan perhiasan-perhiasan Hari St. Valentine untuk kedai di mana dia bekerja. Saya bertanya kepadanya sama ada dia memahami makna serta asal-usul Hari St. Valentine ini. Dia tidak tahu dan oleh itu saya menerangkan asal-usul pagannya serta tempatnya sebagai hari untuk korban manusia, dan dia ngeri mendengarnya. Dia telahpun memahami kedudukan Krismas kerana percakapan saya dengan rakan sekerjanya sebelum itu. Dia mengatakan kepada saya bahawa kita melakukan hal-hal tanpa memahaminya kerana kita telah dibiasakan berbuat benda-benda itu oleh masyarakat. Ini adalah benar.

Orang-orang kafir harus menyesuaikan diri mereka atau lupus, jadi mereka telah mengambil nama-nama Kristian bagi perayaan-perayaan mereka dan terus kekal sama. Para iblis mengingini ibadah dan hamba-hamba mereka menyembah mereka demi mendapat faedah. Mereka telah terus kekal selama ini kerana Iblis adalah tuhan dunia ini selama tempoh yang telah diberikan kepadanya. Dia telah memanipulasikan sistem ibadah kerana salah satu batasnya adalah dia tidak boleh membinasakan bumi ini sehinggalah teras umat pilihan telah dibilang dan dibawa keluar.

Bagaimanapun, dia telah membentuk satu kalendar dan sistem ibadah yang menyerupai dan menghancurkan sistem yang ditetapkan Tuhan melalui Alkitab dan Hukum di dalam sistem-sistem yang dikawal olehnya serta bani syurgawi durhaka.

Salah satu negara Kristian yang paling mengakuinya sekali di planet ini adalah Amerika Syarikat (USA), namun apabila seseorang memeriksa kalendar itu serta apa yang dilakukan di dalam negara itu, dapat dilihat bahawa ia sebenarnya satu negara yang sangat dikawal serta berunsurkan iblis. Lebih banyak usaha dibuat dalam negara itu untuk menyerang serta merosakkan sistem Alkitab berbanding tempat lain melainkan sistem Komunis, namun ia mengaku taat. Dengan cara yang sama orang-orang Norman telah menyerang England pada tahun 1066 dan memulakan perosakan yang sama.

William the Conqueror telah menyerang England dengan panji-panji kepausan di hadapan bala tenteranya. Orang-orang Saxon serta Britain atau yang kini dikenali Welsh dan Cornish telah dirampas harta milik mereka. Orang-orang Norman telah merampas kawasan tanah yang luas di bawah suatu sistem feudal yang ditiru dan disempurnakan dari orang Perancis. Golongan Baron serta satria-satria Perancis telah mengiringi mereka. Dalam abad kedua belas, disebabkan dorongan Malachi O’Morghair yang kemudiannya dijadikan ketua biskop Armagh di Ireland, paus pada masa itu iaitu Adrian IV, seorang berbangsa Inggeris bernama Nicholas Breakespeare, telah memberikan Ireland kepada Henry II agar sistem kepausan dapat dimajukan di Ireland dan kedaerahan Quartodeciman di Cashel dapat dihancurkan. Selama beberapa abad, Ireland telah melalui kengerian dahsyat dan hari ini seseorang mungkin berfikir bahawa mereka telah senantiasa beragama Roman Katolik dan bahawa sistem mereka adalah bentuk yang paling tulen. Namun ini jauh dari hakikat sebenarnya. Pihak yang menanglah yang menulis sejarah.

Apabila seorang mengawal sistem pendidikan dan rakyat diberitahu dusta cukup banyak kali dan didedahkan kepada sistem-sistem kuno dan pagan yang lazim, rakyat akan terus dalam kejahatan mereka dan tidakpun menyedari betapa meluasnya hal itu.

Kalendar sivil USA begitu pagan sekali dan berdasarkan ilmu sihir hinggakan mustahil ianya terbentuk secara tidak sengaja. Kepimpinan USA seharusnya telah terlibat secara mendalam dalam ilmu sihir dan kultus-kultus misteri melalui sistem-sistem lodge (rumah kecil) untuk membentuknya dengan begitu konsisten sekali.

Keluasan perosakan sistem-sistem dunia kini hampir universal. Tidak lama lagi kawalan-kawalan akan diperkenalkan yang akan menggenapi nubuatan. Seorang gadis di jabatan pendaftaran kenderaan motor telah mengatakan kepada saya satu hari bahawa dia merasakan kita semua harus mempunyai satu sistem seperti kod bar pada tangan-tangan kita dan itu akan membuatkan semuanya lebih senang. Saya berkata, “Ya”! Letakkan tanda pada dahi-dahi kita dan tanda pada tangan-tangan kita dan dengan itu kita akan dapat dikenali dalam khalayak ramai dan dikawal dari segi hak laluan dan pembelian. Dia menjawab ya, itu akan memudahkannya. Saya bertanya kepadanya sama ada dia pernah membaca kitab Wahyu. Dia menjawab tidak, belum lagi. Ini di Australia dan tidak seperti USA, penduduknya tidak mengakui Kekristianan hari demi hari tetapi melakukan yang sebaliknya. Mereka hanya mengabaikan semuanya di Australia dan pergi ke pantai atau bermain sukan lain. Menjadi seorang agnostik/syirik adalah formula kebiasaannya. Saya bertanya kepadanya sama ada dia mempunyai Alkitab di rumah dan dia mengatakan ya dia memiliki sebuah. Saya menjelaskan apa yang akan berlaku menurut nubuatan-nubuatan dan bahawa sistem yang dianjurkannya itu adalah satu sistem yang akan wujud pada zaman akhir dan semua yang mempunyai sistem ini akan akhirnya menderita dan mati.

Dia bertanya apa yang akan berlaku, dan saya menerangkan kedatangan sistem Milenium, dan dia hairan bahawa dia tidak pernah mendengarnya sebelum itu. Dia seorang wanita muda yang bijak pandai dan baik peragaan dirinya yang pastinya dapat memahami tentang sistem ini dengan mudah jika hanya dia diajar kebenaran tersebut. Seperti ramai orang lain, dia telah dibesarkan dengan dusta-dusta yang diajar paderi-paderi yang sepatutnya tahu lebih baik namun mengajar dusta untuk menghalang pertaubatan dan ibadah sejati.

Ramai yang sebenarnya sebahagian dari satu sistem keiblisan. Saya telah menyebut ahli sejarah Roman Katolik Malachi Martin yang meninggal dunia tidak lama dahulu. Dia telah mendedahkan pengaruh-pengaruh iblis setan yang bekerja dalam Jemaat Trinitarian itu dalam novel Windswept House. Saya mengesyorkan semua untuk membacanya bersama dengan karya pendedahan In God’s Name oleh David Yallop. Karya-karya ini akan menunjukkan kamu tahap-tahap kejahatan rohani yang wujud dalam sistem tersebut. Martin mengatakan dalam satu temuramah sebelum dia mati bahawa novel itu adalah fakta namun terpaksa menulisnya sebagai novel kerana sebab-sebab yang cukup jelas.

Kejahatan ini seiringan dengan kuasa dan korupsi. Karya Unholy Trinity akan menunjukkan tahap-tahap kejatahan dan korupsi di dalam sistem-sistem itu.

Dari pemeriksaan sejarah kita, sepatutnya jelas bahawa sistem jahat dunia ini adalah berdasarkan pada satu sistem mudah yang bekerja bertentangan kepada Hukum Tuhan. Sistem ini menyembah pada hari Minggu dan bukannya hari Sabat. Kepaderiannya berpakaian hitam, yang dikutuk Alkitab. Ia memelihara sistem Easter dengan pembunuhan tuhannya pada hari Jumaat dan Kebangkitan pada hari Minggu tanpa mengira tarikh bulan itu, bertentangan dengan kalendar Alkitab. Ia memelihara sistem Krismas golongan pagan yang bertentangan dengan perintah-perintah Alkitab (Yeremia 10:2-5). Ia memelihara hari-hari korban manusia atau pelbagai hari-hari raya tuhan-tuhannya, dan bukannya Bulan-bulan Baru Alkitab. Ringkasnya, ia direka untuk menghancurkan sistem Alkitab sementara seolah-olah menirunya.

Hasil akhirnya juga adalah untuk menghasilkan suatu kehidupan selepas mati yang terus pergi ke syurga tanpa melalui penghakiman. Ia mengemukakan azab sengsara yang kekal untuk mereka yang tidak sehaluan dengan pentadbirannya.

Sistem ini adalah anti Tuhan dan menghujat sepenuhnya terhadap kuasa Tuhan serta Kebangkitan di bawah Yesus Kristus. Para pengikutnya diajarkan dusta-dusta dan tidak digalakkan belajar Alkitab. Di mana kultus-kultus misteri beroperasi di luar struktur formal Eropah ianya didasarkan pada dusta-dusta, dan dasar Hukum Tuhan dilemahkan oleh penyampaian salah Hukum Tuhan. Apa yang menjadi dasar Kitab Suci telah diburuk-burukkan dan digambarkan sebagai telah dibatalkan atau dipakukan kepada “Salib” itu, nyata melanggar catatan Kitab dalam Kolose 2:14.

Apa yang telah menjadi doktrin yang menyenangkannya mengekalkan kuasa di Eropah selama abad-abad yang lalu, dan apa yang telah membolehkan kesesatan merampas kawalan sistem Trinitarian demi kuasa, telah menjadi punca keruntuhannya dalam zaman akhir. Sistem itu akan sampai penghujungnya dan dihapuskan sewaktu zaman akhir. Dengan ketibaan sistem Milenium selepas kedatangan semula Mesias, Hukum Tuhan akan menggantikan kepura-puraan agama yang berdosa dan tidak beriman itu.

Setiap kita harus memahami dasar Hukum-hukum Tuhan serta peranan permulaan tahun kudus, iaitu Tahun Baru sebenar, dan Paskah dalam proses itu. Janganlah tertipu oleh Judaisme moden serta korupsi mistikal Khazar-nya akan Hukum-hukum Tuhan. Mulakan sekarang dengan melihat pada Kalendar itu dan Tahun Baru dan sistem-sistem Pengudusan serta Paskah. Bagi mereka yang baru kepada sistem tersebut, periksalah struktur itu dan perhatikan dusta-dusta yang telah diberikan kepadamu sejak lahir. Bersihkanlah hidupmu dari dusta-dusta itu dan mulakan semula. Bertaubatlah, mintalah dibaptiskan, dan bersedialah untuk melayani Tuhan dengan sepenuh hatimu dan dengan seluruh pemikiranmu dan dengan segala kekuatanmu.

